
17 მაისის მდგომარეობით, მთლიან ქვემო ქართლში აღრიცხულია 245 კოვიდის  შემთხვევა, რაც ქვეყნის მასშტაბით გამოვლენილი შემთხვევების 35%-ს შეადგენს. მათგან ბოლნისში -150; თეთრიწყაროში - 57 და მარნეულში - 38 შემთხვევა.  
კოვიდის შემთხვევების და საერთო ტესტირებულებთა რაოდენობა და მაჩვენებელი, მუნიციპალიტეტების მიხედვით, ქვემო ქართლი, 17.05.2020 ის მდგომარეობით.

	PCR  ტესტირებულია
	ტესტირების მაჩვენებელი 100 000 მოსახლეზე

	მარნეულის მუნიციპალიტეტი
	38
	35,7
	2126
	1996

	ბოლნისის მუნიციპალიტეტი
	150
	271,2
	2191
	3962

	თეთრიწყაროს მუნიციპალიტეტი
	57
	260,3
	388
	1772

	
	
	
	
	


100 000 მოსახლეზე ინციდენტობის მაჩვენებელით პირველ ადგილზეა - 260,3  თეთრიწყაროს მუნიციპალიტეტი, შემდეგ ბოლნისის მუნიციპალიტეტი - 271 და ბოლოს მარნეულის მუნიციპალიტეტი - 35,7
ხოლო ტესტირების მაჩვენებლით პირველია ბოლნისის მუნიციპალიტეტი 3962;  შემდეგ მარნეულის მუნიციპალიტეტი -1996 და თეთრიწყაროს მუნიციპალიტეტი  - 1772.
მარნეულის მუნიციპალიტეტი
23 მარტიდან მარნეულის მუნიციპალიტეტი იმყოფება მკაცრ საკარანტინო რეჟიმზე.
პირველი ადგილობრივი შემთხვევის შემდეგ 23 მარტს ქ. მარნეულში გაიხსნა ცხელების კარავი, სადაც ხდებოდა რეგიონში გამოვლენილი და სასზღვრე პოსტზე გამოვლენილი ცხელებიანი პაციენტების მიღება, შემოწმება და ტესტირება კოვიდზე. 
მარნეულის მუნიციპალიტეტში თერმოსკრინინგის პირველი ეტაპი (24 – 26.03)  ჩაუტარდა 104907 ადამიანს, გამოვლინდა 55 (0.05 %) ცხელებიანი პირი, კლინიკაში გადაყვანილია 15 და მათგან 7-ს (0,0066%) დაუდასტურდა კოვიდი. თერმოსკრინინგის მეორე ეტაპი (7-10.04.) გაიარა 51755 პირმა, გამოვლინდა მხოლოდ 1 ცხელებიანი (0,002%).
 1 მაისს კოვიდის დიაგნოზი დაუდასტურდა ქ. მარნეულის   სასწრაფო დახმარების ცენტრის 9 თანამშრომელს (2 ექიმი, 2 ექთანი, 3 მძღოლი, 1 მენეჯერი და 1 რეგისტრატორი). დღეისთვის სულ 11 თანამშრომელი (4 ექიმი, 2 ექთანი, 1 მენეჯერი, 1 რეგისტრატორი, 3 მძღოლი).
12 მაისს სოფ წერეთელს დაუკავშირდა საკარანტინე სივრციდან გამოსვლის დროს გამოვლენილი 2 შემთხვევა, 16 წლის ტყუპები (და ძმა). ისინი სოფელ წერეთელში იმყოფებოდნენ მარტის თვიდან, ბებია - ბაბუასთან. ახლა საკარანტინე ზონის გავლით ბრუნდებოდნენ თბილისში, სახლში. სოფელში სხვა შემთხვევა არ გამოვლენილა.
16 მაისს აღირიცხა ერთი ახალი შემთხვევა ოჯახის კონტაქტებიდან (სასწრაფოს მძღოლის ცოლი), მაცხოვრებელი სოფლ ყიზილაჯლოში.
დღეისთვის აქტიური კერებია ქ.მარნეული და სოფლებში: ყიზილაჯლო, წერეთელი და საიმერლო. 
6 - 9 მაისის პერიოდში, მარნეულის მუნიციპალიტეტში ჩატარდა PCR ტესტირება, აღებულ იქნა 1688 ნიმუში (ცხვირ-ხახის ნაცხი). მათგან მხოლოდ 2 შემთხვევა აღმოჩნდა დადებითი (ორივე მარნეულის სასწრაფო დახმარების ექიმი). კოვიდზე გამოსაკვლევი სამიზნე კონტიგენტიდან (1688) - 26% (444) იყო სავაჭრო ქსელის თანამშრომლები (მაღაზია, მარკეტი);  13% (226) მარნეულის ბაზარში მომუშავე პერსონალი; 10% (164) ძალოვანი სტრუქტურების თანამშრომლები;  9% (161) სამედიცინო პერსონალი; 9% (161) მომსახურების სფეროში მომუშავე ადამიანები; 5% (87) მერია, საკრებულოს თანამშრომლები; 2% (33) ფარმაცევტები: 1% (16) დადსტურებულთა კონტაქტები; 1% (17) საკარანტინო სივრცეებში მყოფი ადამიანები; 0,8% (13) მასწავლებელები; ხოლო სხვა სფეროში მომუშავე ადამიანები 22% (366).  
დღემდე მარნეულში აღებულია 2126 ნიმუში. დადასტურებული შემთხვევების რაოდენობამ შეადგინა - 38 (2 %). გამოჯანმრთელებულია 16.
ბოლნისის მუნიციპალიტეტი 
23 მარტიდან ბოლნისის მუნიციპალიტეტები იმყოფება მკაცრ საკარანტინო რეჟიმზე.
პირველი კოვიდის შემთხვევა დადასტურდა 26 მარტს სოფ. ნახიდურში, რომელიც იყო ორსული, შემთხვევა დაკავშირებული იყო მარნეულში დადასტურებულ შემთხვევასთან (შემდგომ ამ სოფელში შემთხვევა არ დაფიქსირებულა).
28 მარტს, სოფელ ქვ. ბოლნისში  თერმოსკრინინგის პირველ ეტაპზე გამოვლენილ იქნა პირველი კოვიდ ინფიცირებული. ჩატარებული ეპიდმოკვლევის  და კონტაქტებზე ზედამხედველობის შედეგად კიდევ გამოვლენილ იქნა 5 შემთხვევა. პირველი შემთხვევა დაკავშირებული იყო აზერბაიჯანში მოგზაურობის ისტორიასთან და სხვა შემთხვევები იყო ამ შემთხვევის კონტაქტი. სოფელში აღრიცხული 6 შემთხვევიდან 2 გარდაიცვალა, 4 გამოჯანმრთელდა. ბოლო შემთხვევა აღირიცხა 6 აპრილს, გასულია 2 იკუბაციური პერიოდი. კერა დახურულია.  8 მაისს სოფელს მოეხსნა იზოლაცია.
სოფ. სავანეთი   8 აპრილს სოფ. სავანეთში დადასტურდა პირველი კოვიდის შემთხვევა, მისი ინფექციის წყარო ვერ დადგინდა. 9 აპრილს მოხდა სოფლის იზოლაცია. დღემდე სოფელში აღრიცხულია 14 კოვიდის შემთხვევა, მათგან 1 გარადიცვალა (სოფლის ამბულატორიის ექთანი). სოფ. სავანეთის კლასტერში სულ გაერთიანებულია 16 შემთხვევა, მათ შორის არის 2 ინფიცირებული სოფ. მუხრანადან (კონტაქტი სავანეთის პირველ დადასტურებულ შემთხვევასთან). სოფელ მუხრანში სხვა შემთხვევა არ დაფიქსირებულა. ბოლო შემთხვევა სოფელიდან აღირიცხა 5 მაისს (საკარანტინე სივრცეში მყოფი).
13 აპრილს ქ. ბოლნისში პირველი შემთხვევა დაუფიქსირდა სასწრაფო დახმარების პერსონალს (სასწრაფოს ექიმი), პერსონალის კონტაქტებიდან მეორე დღეს დადასტურდა კიდევ 5 შემთხვევა (სულ 18). დღევანდელი მონაცემებით ქ. ბოლნისში აღრიცხულია 51 კოვიდის შემთხვევა, ბოლო შემთხვევა დაფიქსირდა 1 მაისს (სასწრაფოს კლასტერის ოჯახის წევრი). 
სოფელ რაჭისუბანში პირველი შემთხვევა დადასტურდა 14 აპრილს, ბოლო 21 აპრილს. სულ 5 შემთხვევა. ყველა უკავშირდება სასწრაფოს კლასტერს (2 სასწრაფოს თნამშრომელი, 3 ოჯახის კონტაქტი).  ხუთივე გამოჯანმრთელდა. 
სოფ. ხატისოფელი პირველი შემთხვევა დაფიქსირდა 16 აპრილს (სასწრაფოს მძღოლი).  მეორე შემთხვევა აღირიცხა 24 აპრილს. ჩატარებული ეპიდკვლევის შედეგად  კოვიდი დაუდასტურდა კიდევ 6 ადამიანს (ოჯახის წევრები და ახლო კონტაქტები). სოფელი 24 აპრილიდან იზოლაციაშია. 
მუნიციპალიტეტში ყველაზე აქტიური კერა არის სოფელ მუშევანში, პირველი შემთხვევა აღირიცხა 23 აპრილს. 13 მაისს სოფელში დაგეგმილი მასიური კვლევის დროს აღებული 116 ნიმუშიდან დადებითი აღმოჩნდა 9 (სხვადასხვა ოჯახის წევრები). დღეისთვის მუშევანში, სულ აღებულია 304 ნიმუში, მათგან 44 დადებითია კოვიდზე (15%). დაავადებულთა შორის არის სოფლის ორი მარკეტის 3 გამყიდველი. შემთხვევები ტერიტორიულად გაფანტულია სოფელში.
[bookmark: _GoBack]ასევე ახალი აქტიური კერა გვაქვს სოფელ გეტაში, 13 მაისს კოვიდზე საეჭვო ადამიანისთვის ნიმუშის ასაღებად მისულმა ჯგუფმა აიღო 15 ნიმუში, მათგან 8 აღმოჩნდა დადებითი. 15 და 16 მაისს სოფელში ჩატარდა მასობრივი ტესტირება (აღებულია 258 ნიმუში). სულ სოფელში აღებულია 320  ნიმუში, მათგან 18 დადებითია კოვიდზე ( 7%). შემთხვევები ტერიტორიულად სოფლის ერთ უბანშია თავმოყრილი.
16 მაისს ნიმუშები შერჩევით იქნა აღებული გეტას მეზობელ სოფელში (ფოცხვერიანი) 30 ნიმუში, ლაბ. კვლევით ყველა უარყოფითია. 17 მაისს 5 ნიმუში იქნა აღებული სოფელ ჯავშანიანში (ახლო კონტაქტები), მათი კვლევის შედეგად მიღებულია უარყოფითი შედეგი.
ბოლნისის მუნიციპალიტეტში თერმოსკრინინგის პირველი ეტაპი (24.03– 05.04.) ჩაუტარდა 48057 ადამიანს. გამოვლინდა ცხელების მქონე 18 პირი (0,03%), მათგან 2-ს დაუდასტურდა კოვიდი. მეორე ეტაპი (06.04.-14.04) ჩაუტარდა 20827 პიროვნებას. ცხელებიანი არ გამოვლენილა (0%).  მეორე ეტაპის გაგრძელება (20.04. – 05.05.) მოხალისეების მიერ 15140 ადამიანს, ცხელების მქონე გამოვლინდა 13 პაციენტი. არ დაუდასტურდა არცერთს. მესამე ეტაპი დაიწყო ქვემო ბოლნისში (04 – 05.05) და ჩაუტარდა  2169 ადამიანს, ცხელების მქონე გამოვლინდა ერთი -  კოვიდზე უარყოფითი შედეგით.
17 მაისის მდგომარეობით, ბოლნისის მუნიციპალიტეტში აღებულია 2191 ნიმუში; კოვიდზე დადასტურებულია 150 შემთხვევა (7%), 56 გამოჯანმრთელებული, 3 გარდაცვალება.
18 მაისის კვირიდან იგეგმება სეროპრევალენტობის კვლევის ჩატარება ბოლნისის და თელავის მუნიციპალიტეტებში. 

თეთრიწყაროს მუნიციპალიტეტი
26 აპრილიდან მუნიციპალიტეტი იმყოფება მკაცრ საკარანტინო რეჟიმზე.
პირველი შემთხვევა თეთრიწყაროს მუნიციპალიტეტში აღირიცხა 24 აპრილს (სამედიცინო პერსონალი). 25 აპრილს ჩატარდა, რაიონულ საავადმყოფოს და სასწრაფო დახმარების ცენრტის თანამშრომლების, PCR ტესტირება. აღებულ იქნა 40  ნიმუში, მათგან 19 აღმოჩნდა დადებითი კოვიდზე (მ.შ. 6 ექიმი, 9 ექთანი). 
თერმოსკრინინგის პირველი ეტაპი (06-24.04.) ჩაუტარდა 11364 პიროვნებას, გამოვლინდა 3 ცხელებით მიმდინარე შემთხვევა. მეორე ეტაპი დაიწყო 29 აპრილს და გრძელდება. ამ დროისთვის თერმოსკრინინგი ჩაუტარდა 14971 პიროვნებას, გამოვლინდა 6 პაციენტი. თერმოსკრინინგის არცერთ ეტაპზე კოვიდი არ დადასტურდა. 
29 აპრილს საკარანტინე ზონაში ყოფნის პერიოდში 3 სამედიცინო პერსონალს (1 ექიმი, 2 ექთანი) და  2 მძღოლს დადუდასტურდა კოვიდი.
თეთრიწყაროს კონტაქტებმა საკარანტინე ზონები დატოვეს 10 მაისიდან. თბილისში  და გუდაურში საკარანტინე ზონაში მყოფი სამედიცინო პერსონალს 9 მაისს ჩაუტარდა PCR ტესტირება, მათგან 1 დადებითი (ექთანი). ხოლო სამგრელოში საკარანტინე ზონაში მყოფი ოჯახის კონტაქტებიდან დადასტურდა 5 შემთხვევა, მათგან 3 რუხის საავადმყოფოში იტარებს მკურნალობას.
თეთრიწყაროს სამედიცინო დაწესებულებიდან ( სასწრაფო დახმარების და რეგიონული საავადმყოსოს თანამშრომლები) კოვიდი დაუდასტურდა სულ 31 ადამიანს. მათგან სამედიცინო პერსონალი 22 (9 ექიმი, 13 ექთანი) 2 რეგისტრატორი, 6 მძღოლი, 1 სანიტარი. 
დღეისთვის თეთრიწყაროს მუნიციპალიტეტში აქტიური კერებია ქ. თეთრიწყარო, სოფლები:  წინწყარო, ჯორჯიაშვილი, კოდა, ხაიში და მარაბდა. 
17 მაისის მდგომარეობით თეთრიწყაროში სულ აღებულია 388 ნიმუში, კოვიდზე დადასტურდა - 57 შემთხვევა (15%). მათგან 31 სამედიცინო დაწესებულებების თანამშრომლებია, დანარჩენი ოჯახის წევრები და ახლო კონტაქტები.

